_________________________________A ereduan irakasteko metodoak: proiektuak eta tailerrak



PROIEKTUKO DATUAK

1) Eskolak: 
San Bartolome (Martzila)

Virgen de Gracia (Karkar)

Mater Dei (Aiegi)

Remontival (Lizarra)

2) Irakasleak: Josune Etxepare (Lehen Hezkuntza)

Urko Oskoz (Haur Hezkuntza/Lehen Hezkuntza)

Batirtze Foruria (Haur Hezkuntza/Lehen Hezkuntza)

Koordinatzailea: Jose Andres Alvaro (Lehen Hezkuntza) 
3) Emailea: Biotza Piko Gabantxo

4) Testu-zuzenketa: EIBZ

PROIEKTUA: ESKUTITZA

Zentro batzuetako ikasleen arteko gutun trukaketa.

Gure ikastetxeko 4. 5. eta 6. mailako haurrek beste ikastetxe batzuetako ikasleei eskutitzak bidaliko dizkiete. Eskutitzaren ezaugarriak ikusi, landu eta barneratu ondoren, eskutitzen bidez lagun berriak egingo dituzte.

Hasiera batean haurren gaineko informazioa duten eskutitzak bidaliko ditugu. Erantzuna dugunean beste eskutitz berri bat sortuko dute.
1-Proiektuaren azken xedea:

Ikasleek eskutitzak komunikazio tresna bezala erabiltzea.
1.1. Helburu zehatzak:

· Lagun berriak egitea.
· Gustua adierazteko gai izatea.
· Herria eta norberaren aurkezpena egiteko gai izatea.
· Euskaraz komunikatzea.
· Euskararekin ongi pasatzea.
· Eskutitzaren ezaugarriak ezagutzea/barneratzea.
· Eskutitz bati erantzutea.

· Norberaren deskribapena egitea.

· Deskripzio baten elementuak barneratu eta erabiltzea.

1.2. Edukiak:

a) Kontzeptualak:

· Eskutitza.

· Formatua: data, agurra, norberaren deskribapena, mezua, agurra eta sinadura.
· Gramatikazko edukiak: 

Nor zara (naiz)?
Non bizi zara?
Nongoa zara?
Zenbat urte dituzu (dut, ditut)?
Zer gustatzen zaizu (zait, zaizkit)?
Nolakoa zara?
Zein da zure ikastetxearen izena?
Orain aldiko forma sinpleak

·  Ortografia

b) Prozedurazkoak:

· Eskutitzen arteko konparazioak egitea.

· Eskutitzen atalen identifikazioa eta egituraketa.
c) Jarrerazkoak:

· Euskararekiko interesa piztea.
· Lagun berriak egitea.
· Besteen iritziak errespetatzea.
· Talde lanetan parte hartzea.
Beraz, ikasleei gutunak idaztea planteatuko zaie. Adin bereko beste zentro batzuetako ikasleentzat idatziko dituzte.

2- Haurrekin erabiliko dugun eredua

Eredua eskutitz erreala izango da. Kasu honetan, hasiera batean irakasleak eredu bat emango die. Honako hau izan daiteke:
3- Lan praktikoa
3.1. Proposamena

- Hasiera batean ikasleekin gutunen inguruan hitz egingo dugu, zer dakiten gutunen inguruan, idazten dituzten ala ez, nori, noiz... (elkarrizketa horretan haurren gustuak ezagutuko ditugu eta honek bide emanen digu egin beharreko aldaketa edo erantsi beharreko edukiak gehitzeko, haien interesen arabera): Inoiz idatzi duzue eskutitz bat? Norentzat? Zer idatzi duzue? Zer dakizue eskutitzei buruz?

- Nori zuzenduta: beste ikastetxe bateko ikasle batzuekin erlazionatuko dira eskutitzen bidez.

Ondoren, eskutitzak norentzat izango diren esango diegu. Zer deritzozue eskutitzak beste ikastetxe batzuetako haurrei idaztea?

- Zertarako egingo dugu hau? Besteei gauzak kontatzeko eta lagunak egiteko. Hau da:
Lagun berriak egiteko.
Beraien burua aurkezteko.
Euskararekin ongi pasatzeko.
Eskutitzak idazten ikasteko.
3.2. Aurrezagutzak kanporatzen

Horren ondoren, gutun bat idazteko eskatuko zaie, nahi duten ikasleari egiteko eta nahi dutena kontatuaz. Hori besterik gabe eginen dugu, ikusteko zer egiteko gai diren eta proiektu amaieran egin beharreko gutunarekin konparatzeko, haiek ikus ditzaten egindako aurrerapenak.

Formula hau ezagutzen dute, baina egitura ez dute menderatzen; beraz, landu egin behar da.

3.3. Eskutitzaren lanketa:

A) Eskutitzak aztertu: klasean ditugun eskutitzak taldeetan banatu. Eskutitzen formatuari buruz hitz egiten hasi, haurrek hiztegiko hitzak ezagutzen has daitezen:
· Hasiera du.
· Bukaerako agurra du.
· Data jartzen da.
· Mamia edo edukia du.
· Bukaeran sinatzen da.
  
- Etxetik ere eskutitza errealak ekarri, aztertu eta klasean ditugunei gehitu.

B) Formatua landu:

- Formatuaren eskema: klasean ditugun eskutitzak eta etxetik ekarritakoak aztertu eta gero, eskutitzaren ezaugarri orokorrekin hormirudi bat egin.

	




Helbidea





Eguna

Hasierako agurra


MEZUA ( H. puntuan begiratu)
Bukaerako agurra





Sinadura





D) Hasierako agurrak: 

- Talde bakoitzak etxetik ekarritako eta klasean ditugun eskutitzen multzo baten azterketa egingo du. 

- Orri zerrenda batean beraietan agertzen diren hasierak apuntatuko ditu.

- Talde bakoitzak lortu dituen hasierako agurrak beste taldekoei irakurri.

- Neska/ mutil batek talde guztietako hasierako agurrak idatziko ditu arbelean.  

- Txuleta egin eta klasean zintzilikatu.


E) Bukaerako agurrak: 

Hasierako agurrekin egindako ariketa bera egin.


F) Dataren lanketa

- Haurrek data idazteko era bat ezagutzen dute, baina guk egunero arbelean eredu ezberdinak aurkeztuko dizkiegu (eskutitzetan toki-izena jarri ohi denez, lehendabiziko biak erabiliko ditugu eskutitza idazteko) :

	
Lizarran, 2001eko urtarrilaren 7an

Lizarra, 2001eko urtarrilaren 7a


2001/01/07
2001-01-07



G) Mamia edo mezua:

Irakasleak haurrei eskutitz mota bat emango die eredu bezala. Eskutitza aztertuz eta ikasleengandik ideiak ateraz, mamian jarri ahal den informazioa bilduko da.

Ereduan: Taldeko lanean oinarrituta: Zer ipini dezakegu? Ez ditugu ezagutzen.

Identifikazioa:
Nolakoak gara?
Zenbat urte dituzu?
Non bizi gara?
Deskribapenak.
Ikastetxearen izena.

Ikastetxea non dagoen.

Zer gustatzen zaizu? Zer ez zaizu gustatzen?
Taldeko ideiak partekatu egingo dira, eta, sortutako guztiekin, klasean hormirudi bat jarriko dugu.


H) Ikasketa fitxak
h.1. Deskribapenaren lanketa:
1. Osatu: Nor zara zu? Ni …naiz


 Nongoa zara? Ni … -(e)koa naiz.


 Zenbat urte dituzu? Nik ... urte ditut.
2. Egin zure irudiaren deskribapena: 

Ni ….. naiz
GORPUTZA: altua, txikia, lodia, argala.
Nire aurpegia ..... da
AURPEGIA: 
borobila, luzea, zabala, estua.



Begi ….. ditut.


BEGIAK: beltzak, urdinak, berdeak.

Ile ….. dut
ILEA. luzea, laburra, leuna, kizkurra, beltza, gorria, horia.

h.2. Aukeratu zure gustukoak: Gustatzen zait / Ez zait gustatzen:

Niri ................ez zait gustatzen. Eta .............. ere ez............... gustatzen.


Niri............ asko gustatzen................ eta .................. ere asko................ zait

h.3. Non bizi zara? Eredua jarraituz, zer idatziko duzu?

Dato kalea: Ni Dato kalean bizi naiz.


Easo kalea: ...................................................


Estafeta kalea:...............................................

Kale nagusia:.................................................

Eta zu non bizi zara?......................................

h.4.Testua eman eta txuletei begiratuz hutsuneak bete:

Ni Jorge ….. Hamar urte ….. (dut/ditut). Lizarra..... naiz. Ni ................ eta............... naiz (Nolakoa naiz ni?). Kale nagusi....... bizi naiz. Nire ikastetxe….. izena “Gorriak” ...... Futbola gustatzen ….. Basketa ez ..................................... Zu nor.........? Non bizi ......? Zer gustatzen...........? Zer ez........... gustatzen?
h.5. Gutun bat aurkeztu elementu batzuk falta direlarik : Zein da elementu hori?
	Lizarra, 2001eko urtarrilaren 7a

Ni Jorge naiz, 10 urte ditut eta Lizarrakoa naiz. Altua naiz eta ile horia dut. Kale Nagusian naiz. Niri futbola gustatzen zait eta basketa ez zait batere gustatzen. 



Zu nor zara eta zer gustatzen zaizu?








Musu handia









Sinadura




h.6: Eredu testu bat nahasturik agertuko da, “collage” moduan, eta ordenatu beharko dute:
Kaixo laguna:

Ni Jorge naiz, …
Laster arte. 

10 urte ditut eta Lizarrakoa naiz. Altua naiz eta ile horia dut.

Kale Nagusian bizi naiz.
Nire ikastetxearen izena “Gorriak” da. 
Sinadura 

Musu handia. 

Niri futbola gustatzen zait eta basketa ez zait batere gustatzen.

Zu nor zara eta zer gustatzen zaizu?

2001eko urtarrilaren 7a 
I) Esaldien erabilera 

Esaldiak nola erabili jakiteko, irakasleak galderen bidez zuzenduko dituen ahozko ariketak egingo dira. Badakigu gure burua deskribatzen, data jartzen, agurrak egiten, baina... nola egin eta nola idatziko dugu gauza bakoitza? Ikasiko ditugu?

1- Guk landu nahi dugun hormirudia horman edo arbelean jarriko da. Irakasleak galderak eginen dizkie eta ikasleak, arbelean jarritako txuletei begiratuz, erantzunak ematen joanen dira. Hona hemen txuleta:

Irakaslearen laguntzarekin: esan nahi duguna, nola kontatuko dugu? Begira zein erraza den. Txuleta arbelean dugu. Egin dezagun proba, ikusi nola elkartzen ditugun. Saiatu hitzak ez errepikatzen: “Ni Leire naiz, ni altua naiz, ni polita naiz” esan beharrean  “Ni Leire naiz eta polita eta altua naiz” esango dugu. 

Ni.........naiz.
....... urte ditut.
Nire ilea..........da.
Nire begiak.........dira.
Niri...........gustatzen zait.
Niri...........ez zait gustatzen.
Ni.............naiz (altua, baxua...)

Ni.............-(e)n bizi  naiz.
Nik...........dut (txakurra, txoria...)

2- Ahoz, bakoitzak bere buruaren deskribapena egingo du: Oso ongi, orain ea nola deskribatzen duzuen zuen burua. Nik lagunduko dizuet.

3- Ahoz, ikasle batek klaseko beste haur baten deskribapena egingo du txartelei begiratuz.

4- Idatziz, esaldien idazkera landuko dugu: haur bakoitzak bere buruaren deskribapena idatziko du txartel batean. Amaitutakoan, irakaslearen laguntzarekin ortografia eta gramatika arauen zuzenketak egin ondoren, gainerakoei deskribapena irakurriko die:
Ideiak ipinitako txuletetatik aterako dituzue. Idatzi eta gero, ortografia eta esaldien egitura zuzena den ala ez jakiteko, txuleten laguntzaz ondo dauden ala ez egiaztatu edo ikusiko duzue.  

4- Ebaluazioa
4.1. Kontrol zerrenda
4.1.1. FORMATUA
	
	BAI
	EZ

	DATA

AGURRA

MAMIA 
BUKAERA

SINADURA


	
	


4.1.2. MAMIA
	NOR ZARA?
ZENBAT URTE DITUZU?
NONGOA ZARA?
DESKRIBAPENA

IKASTETXEA 

Izena

Non dago?
ZER GUSTATZEN ZAIZU?

	BAI
	EZ



	
	
	


Ikasleek, burutu duten ala ez markatuko dute. Lortu ezean, berridazketa bat egingo da, falta dena jarriz.
4.2. Proiektuaren azken ebaluazioa 

1-ESKUTITZAREN EBALUAZIOA

· Espazioa utzi duzue?

· Hizkia ulergarria da?

· Zuen izenak agertzen dira?

· Informazio nahikoa jarri duzue?

· Agurrik erabili duzue?

· Ortografia zuzena erabili duzue?

· Taldeko guztiok parte hartu duzue?

· Ongi pasatu duzue?

· Zer ikasi duzue?

(Taldeka erantzun)

Gutuna idatzi baino lehen aurreko kontrol zerrenda emango diegu jakiteko zer jarri behar duten, eta, ondoren, berriro beteko dute, zer egin duten eta zer ez apuntatzeko.
2- ZER IKASI DUGU? Proiektua amaituta dagoenean haurrei galdera hau egingo zaie.




EREDUA








							Lizarra, 2001eko urtarrilaren 7a





Kaixo, laguna:





Ni Jorge naiz, 10 urte ditut eta Lizarrakoa naiz. Altua naiz eta ile horia dut. Kale Nagusian bizi naiz eta nire ikastetxearen izena “Gorriak” da. Niri futbola gustatzen zait eta basketa ez zait batere gustatzen.


Zu nor zara eta zer gustatzen zaizu?


Laster arte.


Musu handia,








Sinadura

